
				এই পাতাটির মুদ্রণ সংশোধন করা প্রয়োজন। 
ংলা সাময়িক সাহিত্য ዓ¢
প্রকাশক ছিলেন। পত্রিকার শিরোভাগে নিম্নোদ্ধত কবিতাটি স্থান
পাইত—
বাৰ্ত্তয়াভিনবয় প্রমোদয়ন দর্শয়ন নব নব মহোৎসবং। অঞ্জস প্রকটতাৰ্থসঞ্চয়: সন্ন,ণাং ভবতু মঙ্গলোদয়: ।
১৭৬। শুভকরী পত্রিক (মাসিক ) ১২ মে ১৮৬২
১৭৮১ শকাব্দের ১৯ চৈত্র বালীগ্রামে শুভকরী নামে একটি সভা প্রতিষ্ঠিত হয়। “মুদীর্ঘ প্রবন্ধ রচনা বা সুমিষ্ট বক্তৃতা করা শুভকরীর উদেশ্ব নহে— যতদূর সাধ্য দীনজনের হিতসাধন ; ব্যাধিগ্রস্ত অকৰ্ম্মণ্য নিরুপায় ব্যক্তি ও অনাথা বিধবাদিগকে যথাসাধ্য সাহায্য প্রদান ; ও দরিদ্র বালকদিগের অধ্যয়নার্থ আমুকুল্য বিধান ইত্যাদি শুভকর কাৰ্য্যের অনুষ্ঠান করাই শুভকরীর মূখ্য অভিপ্রায়।” ইহার দুই বৎসর পরে এই সভাকর্তৃক ‘শুভকরী নামে একখানি মাসিক পত্রিকা ৩০ বৈশাখ ১২৬৯ তারিখে প্রকাশিত হয় ।
‘শুভকরী পত্রিকা’র সম্পাদক ছিলেন— উত্তরপাড়া গবর্মেন্ট পাঠশালার প্রধান শিক্ষক রামসদয় ভট্টাচার্য। প্রতি সংখ্যা মাসের শেষ তারিখে প্রকাশিত হইত। ইহার দ্বিতীয় সংখ্যায় পত্রিক প্রচারের উদ্দেশ্য সম্বন্ধে এইরূপ লিখিত হয়—“শুভকরী নামী একখানি মাসিক পত্রিক প্রকাশিত হউক এবং উহার মূল্য স্বরূপ যে কিছু অর্থ সংগৃহীত হইবে, সভার উদ্দেশ্য সাধনেই তাহ ব্যয়িত হউক।-পত্রিক প্রচার করণের পূৰ্ব্বে আমরা এক প্রকার প্রতিজ্ঞা করিয়াছিলাম যে আমাদিগের পত্রিকাখানি সংবাদপত্র হইবে না ; উহা কেৰল ইতিহাস, বিজ্ঞান ও সাহিত্যে পূর্ণ থাকিবে। তদনুসারে বৈশাখ মাসের পত্রিকায় কোন প্রকার সংবাদ লিখিত হয় নাই। কিন্তু অতঃপর. আগামী মাস হইতে প্রধান২ কতকগুলি সংবাদ আমাদের পত্রিকার এক পৃষ্ঠ অধিকার করিয়া লইবে।”
তিন বৎসর চলিবার পর ‘শুভকরী পত্রিকা’ বন্ধ হইয়া যায়।

